
Felix lzagirren 
sasoi beteko 
Beckham 
"Felix Izagirre Garate zeharbidea". 

Plazatik Erdikokalera juan nahi 

ezkero; handik pasau biharra 

besterik ez dago; "Herreroneko" 

eskilarak bajau ostian. Kale horren 

alde bateko etxian jaixo eta 

parekora ezkondu zan puntarengo 

palista hau; kale gitxi izango dira 

hain egoki izendautakuak. 

E 
r d i k o k a l e k o  

"Eskolaneko" etxian 

jaixo zan 1903ko 

ekainaren 11 an. 

Francisco aitxa gizon iraku

rria eta jakintsua zan, Eusko 

Trenbideetako zerbitzu 

elektrikoen zuzendari eta 

sasoi baten alkate. 

Eskolastika ama -hortik 

gatxizena-, piano-jolea zen 

eta andra-gizonok euren 7 

seme-alabei estudixuak 

emotiaren aldekuak izan 

ziran. Felixek baina argi izan 

ekan bera pelatari izatia 

nahi ebala eta halan gogora

tu be eitxen dau Tomas anai 

gaztenak: "Gure aitxok ez 

eban nahi pelotarixa izan 

deixian, baina gure anaia 

rebe/dia zan eta terko jarri 

ta : bera pelatari ta bera 

pelatari,. Aitxok hartu eban 

lehelengotan disgusta haun

dixa itxuria; itzelak ein 

zi txuan konbenzitzeko, 

baina alperrik!". Bilboko 

"Euskel-Jai"n debutau eban, 

1922ko otsaillian eta aitxa

ren bedeinkazino guztixe

kin: "Gero semiaren forofo

rik haundina zan; Bilboko 

"Euska/duna"n aitxano'ako 

sarrera bat palkuan eman 

zotsien eta trenian faten 

zan ikustera" kontatzen 

dosku Tomasek. 

Danera ona 

Eskuz hasi zan lehelengo

tan, baina eskuok errespon

didu ez eta modalitatez al

datu eban. "Orduan ez zan 

oingo moduan, tapau eitxen 

dobela esparadrapuakin, de

fentsak ipintzeko. Gure 

anaiak ezin eban karreraik 

ein bere eskuokin ta remon

tia edo pa/ia, zein hartu ez 

ekixala egon zan; bardin 

zan, ha pelatari izateko jai

xua zan ta donera moldauko 

zan" dinosku Tomasek. Eta 

hori da orduko kroniketan 

jasota datorrena: aurrelari 

zein atzelari moduan, ezke

rrakin nahiz eskumiakin, pe-

Iota guztixak harrapatzen zi

txuala eta frontoietako pe

lotari ri k txalotu eta esti

mauena izan zaia. 

Ez bakarrik ikusliendako; 

orduko pelotarixen esane

tan, Felix Izagirre izan da 

egon danik eta palistarik 

onena, konpletuena. Bere 

kontrarixuen akorduz, "Hu

rakan baten bestekua zan, 

zestalarixak be txarto ibi/li

ka ziran hari aurre eitxeko", 

hain zan indartsua eta tantu 

eitxaillia, ametralladora ba

tekin konparatzen ebela. 

Honek berbokin erretrata

tzen dau kazetari batek 

1939an: "EI pelatari pa/ista 

que mas subyuga, que en 

mayor graduaci6n eleva ei 

entusiasmo de /os publicos, 

que mas enardece y apasio

na por su potentisimo jue

go, par su indomable bravu

ra, por su coraje, entusias

mo y asombrosa vitalidad es 

este fenomeno/ de/antera 

de Ermua, a quien manona 

2007ko abendua 

admiraremos en ei Moderno 

en partida excepcional y con 

motivo de su reaparici6n". 

Izagirre I moduan jokatu 

baeban be, ugarixak dira ha

ri egokitxutako gatxizenak: 

"T xekorra", "El Tigre", "El 

toro de Ermua", "Frailia", 

"Asto", "Tarzan" ... gitxi lako 

gizon indartsu eta gihartsua 

izatiaren erakusle ixa da

nak. Halantxek ekarri dau 

Tomasek akordura: "Dana 

zan muskulua, demasa muti

la, zabala barritz ... Esku-er

pe batzuk zitxuan! Pentsai

zu, behin Paulino Uzkudun 

boxea/ari famatua, Peso Pe

sadoko Munduko txapela bi

rritxan irabaztekotan egon 

zan gizona presentau ninuan 

ta esan zostan: 'Pultsuan 

irabazi nauan bakarra zeure 

anaia izan da! '. Etaraizuz 

kontuak, Peso Pesado bati 

pultsuan irabazi! Felix fue

raserie bat zan. Gaur egun, 

haren baten Beckamh edo 

Raul baten bestekua!". 

Pintxoak, otartekoak ... 

eta hosta/arien umore ona 

2007ko abendua 

Sobresalientia 

Anekdota soka amaibakua 

daka Tomasek anaiaren gai

nian; Bartzelonan be alka

rreki n bizi izaten 3 urte 

emon eben, bata jokatzen 

eta gaztia estudixatzen. To

masek Batxillerrian ditxuan 

sobresaliente bakar bixak, 

Felixek lortu sarrera bana 

eta haren partidu apoteosi

ko bat ikusten egondako ka

tedratiko birenak dira. So

bresalientiak Tomasen ize

nian egon, baina Felixenak 

izan merito guztixak! 

1930eko iraillaren 24an 

Juanita Solozabal Arriaga 

ermuarrarekin ezkondu zan; 

Luis Mari eta Fernando izan 

ziran andra-gizonok izanda

ko bi semiak. 

Progresista zan ideolo

giaz, errepublikazale kon

benzidua. Beti entzun izan 

dogu Ermuan errepublikano 

banaka batzuk euazela. To

masek be halan ziurtatu 

dosku: "Manuel Azanaren 

, Acci6n Republicana, par

tidu kuak ziran eta bost la

gun besterik ez; kandidatu

retan bosten izenak ipin

tzen ebezen ta batua be 

euren buruari ematen 

otsien. Gure anaia etorten 

zan esklusibamente Madri

letik batua ematera. Lagun 

potentauren batek lagatako 

kotxe deskapotablian etorri 

bezperan, goixian botau 

eta arrasa/dian Madrilera, 

partidua jokatzera". Gizon 

dotoria zan, itxura edarre-

indartu 

ERA GUZTIETAKO MUTUA 

ETA ASEGURUEKIN 

KONTZERTATUA 

koa eta pelotarixa baino zi

ne-aktoria ematen ebala be 

irakurri izan dot. Lagunak 

errez eitxaillia, sinpatikua 

eta maila sozial altuko zein 

bajuko pertsonekin egoten 

ekixana. Tomasen gogora

penei oratuta barriro: "La

gun haundixak ein zitxuan. 

Orduan pe/otiak futbolak 

baino kategorixa gehixao 

ekan. Katedratiko, bankero 

ta enpresarixo guztixak ba

tzen ziran han frontoian. 

Ritz hote/ian afaldu ostian, 

smoking-okin eta Roll Roy

ceetan faten ziran ikuste

ra, andrazkuak traje-no

txiakin ... Partidua amaitze

rakuan, makinatxo bidar 

etxeratutakua naz Roll Roy

cean, gure Felixek esan 

ikustera juandako bati ia 

gero eruango naben buel

tan eta hantxe neu, senari

to baten moduan, txoferrak 

txope/kadia ein urtetzeran 

eta pozik!". 

Bere amistaderik kurio

suenetakua Yague generala

kin, Francoren lagun pertso

nalakin izandakua da, batez 

be kontuan izanda euren 

pentsatze modu desberdina. 

Felixek Burgosen frontoi bat 

altxatzeko lagundu zotsan 

bere garaixan eta urtietara, 

salaketa faltsu batekin Feli

xi greba baten parte hartu 

izana leporatzen zotsiela, 

ezkutuan Burgosera juan 

eta Yagueri esker kartzela 

eta heriotza- zigor segurutik 

librau zan. 

Sevilla, Madrid, Bartzelo

na, Valentzia, Donostia, Bil

bo eta Mejikoko frontoietan 

jokatu ostian, Bilbon amai

txu eban bere ibilbidia 

1950eko uztaillaren 2xan. 

Aurrelarixa zan, baina nagu

sitzen zoiala, gerrixa zaia 

eta arazo gehixao zitxuan 

eta atzelari modura parau 

zan, Jose Andres anaia biko

tekide ebala. Espainiako 

Txapelak be irabazitxakuak 

dira bikote modura. 

Bizimodu zaratatsu eta 

disdiratsuko gizon honek, 

heriotza apala eta ixilla izan 

eban. Urten eguerdixan la

gunekin txikiteora, ondoe

zik sentidu eta "Banajoiak, 

ez naok ondo" esanda etxe

ratu zan lluntzixa orduko hil 

zan, 71 urte beteta. 

1975eko martxuaren 24a 

zan. 

Plazako frontoiko fronti

sean bere irudi bat dago 

hormiari lotuta, ohorezko 

lekuan; sasoi baten izena be 

hantxe euki eban eta oin ti

rafonduen zulua besterik ez 

da geratzen. Bateren bat 

arduratuko ete da haren 

izena barriro dagokixon le

kuan ipintzen? 

Estibalitz Gonzalez 

Probaleku, z/g 
Ermua (Bizkaia) 

dakotaermua@hotmail.com 




